
KUCHING, 9 Feb 18 - Mes Pegawai Pangkalan Udara
Kuching telah mengadakan Majlis Makan Beradat di Hotel
Riverside Majestic Kuching bagi meraikan pegawai yang
telah bertukar keluar dan masuk. Majlis dimulakan dengan
ketibaan Yang Dipertua Mes Pegawai PU Kuching serta
Komander Pangkalan ke dewan banquet serta food
presentation dan diikuti dengan hidangan kepada semua
tetamu yang hadir.
Majlis diteruskan dengan ucapan oleh YDP Mes Pegawai
PU Kuching Lt Kol Mohd Hamid Allhalimi bin Lazan
TUDM, diikuti oleh ucapan daripada Komander PU
Kuching YBhg Kol Yee Yit Hong TUDM dan akhir sekali
ucapan daripada wakil pegawai yang bertukar keluar Lt
Kol Zulkefli bin Samsu Hadi TUDM.
Di Majlis tersebut, Komander PU Kuching telah
menyampaikan cenderahati kepada semua pegawai yang
bertukar keluar. Majlis diserikan dengan persembahan
tarian kebudayaan serta nyanyian daripada para pegawai.
Majlis disudahi dengan acara bergambar beramai-ramai
bersama Komander dan YDP Mes Pegawai.

